
Kritikak eta erreseinak

ESNAL, Pello. Nada de agua en Madrid, Kutxa ñindazioa.
Nobela fikzioa da eta fikzioa- 

ren artea da hitz idatziaren bitar- 
tez irakatsi, erakutsi edo diber- 
titzen duten bizitzaren arloak 
aurkeztea eta, bere seriotasuna- 
gatik ere, inportantea deritzot no
belak —Pellok hain luzaz ai
patzen duen Don Kixoterekin hasi 
zenetik— bere jitearen funtsa 
adierazi nahi izan duela azpima- 
rratzea: nobela, berez, ez dela fa
bula edo mito ezagunen berrida- 
zketa eta, batez ere, ez duela mo- 
raitasun kutsurik izan behar. Izan 
ere, nobelak guztiz beharrezkoa 
duela fribolítate ukitu bat Tolsto- 
yk, Heniy Jamesek edo Virginia 
Woolfek erakutsi diguten bezala.

Printzipiozko deklarazio ho* 
nekin hasiera eman nahi izan diot 
Esnalen Nada de agua en Madrid 
obraren azterketa honi. Esan de
zadan 1998an argitaratua izan 
zeneko nire lehenengo irakurke
tan sentimendu nahasiekin utzi 
ninduela eta geroko beste bi ira
kurketa analitiko behar ¡zan ditu- 
dala orduko zalantzak zertxobait 
argitzeko, nobelaren baliabide

teknikoei nahiz beronen mamiari 
buruzkoak. Eta esan dezadan. 
inolako apologiarik egiteko asmo- 
rik gabe, atsegin dúdala, oso.

H asiera-h asieratik  bere fun- 
tziorik  garran tzizkoen etakoa lor
tzen du, irakurlea zirrararaztea, 
liluratzea, eta , narratib aren  eki- 
m enean sartu  orduko, irakurieari 
bere zentzum en guztien  inpiika- 
z ioa eskatzen  dio, irudim enarena 
batez ere.

Esnalek atezua eraikitzen era
kutsi duen trebeziari dagokion be
zala, nobelan gatazka, konfliktoa 
gero eta ageriagoan iradokitzen 
zaigu, azaleko adostasun iruzur- 
gilearen azpian. Puntu honetara 
gero itzuliko bagara ere. Nada de 
agua en Madridtn ez dago pertso
naia guztiz zoriontsurik, halako 
pertsonaiak alferrikako materia- 
lea baitira fikziorako.

Forma bera ere ondo zainduta 
dago eta hasierako pertsonaien, 
eszenaren eta argudioaren plan- 
teatze soiiari, erdialdeko ekime- 
naren liluramenduak darraio, 
amaierako irtenbide sinesgarrira



joko duenak. Eta, honelako nobe
la motak eskatzen duen modura, 
denboraren abanikoa, bere l’abu- 
rrean, ongi hedatuta dago, Jona
than Swift, Ian Me Ewan edo Peter 
Carey bezalako idazleen arabera.

Horregatik, eta bakoitzaren al- 
dagaiengatik ere, pertsonaiek his
torian zehar ikuspuntu bakarra 
erabiitzen dutelako, Pello Esnalek 
narratiba zuzena lortu du.

Ekin diezaiogun horri guztiorri 
puntuz puntu.

Tesiak

Nire ustez, bizitza da Esnalen 
liburuaren tesi nagusia, bizitza
ren balio absolutu eta misteriot- 
sua, Don Kixoteko bizkaitarraren 
pasadizoari egiten dion komenta- 
rioaren amaieran don Felixek hi- 
zketaldi isilean galdetzen duen 
bezala; '"Eta nire bizitzak ez al dik 
balio? (orr. 109).

Don Felixek beste behin gu
txienez egingo du funtsezko pun
tu honi buruzko galdera, nahas- 
menduaren zurrunbiloan eskope* 
ta hartu eta mendian gora egiten 
duenean, goizalbarekin batera. 
“Merezi a l du hegaztiak aka- 
batzea?", pentsatu zuen. Eta “me
rezi aldu  inor akabatzea?", Jarrai
tu zuen. Eta berriro ere oi- 
hukatzeko gogoa etorri zitzaion. 
Agian, Ataungo mendietara iritsi
ko zen oihartzuna. Eta, beharba
da, baita Larruneraino ere." (orr. 
90)

Oker ez banago, Esnalek ez 
ditu kasualitatez aukeratu Ataun
go mendiak eta Larrun bere galde- 
raren destinatzaile gisa, galdera 
Mikelek^em? (orr. 61) gisa dekla- 
ratzen duen horretan diharduten 
bi alderdikoei zuzenduta baitago, 
estatuaren legeak bermatuta 
hiltzen dutenei eta iraultzaren eta 
askatasunaren izenean ari dire- 
nei.

Mirenek berak ez ditu justifi- 
katzen ez hauek ez besteak eta 
horregatik dio guztiz esangura
tsua iruditzen zaigun pasarte ba
tean: “Horiek ezinbestez sinetsi 
behar ditek beren borroka horre
tan, bestela... —Bai. Gukgeurean 
bezala —esan zuen Felixek haspe- 
renka", (orr. 84), nolabait E.T.A.ren 
arazoari bizitzaren beraren ahul- 
dadearen ñabardura erantsiz.

Badago honekin lotutako bes
te hirugarren aipu bat ere, au- 
rrekoak bezain interesgarria, tesi 
nagusiari argi izpi bat gehiago 
eskaintzen diona, Pello Esnalek 
gu guztion kontzientziak esnarazi 
eta kolektibitateak bizitzaren eta 
heriotzaren arazoan duen eran- 
tzukizuna azpimarratzen due
nean, horretarako Gandiagaren 
hitzak erabiitzen baditu ere: 
baina norbaitek ondotxo daki gi- 
zataldeak erruz, erraz eta arras 

Jaten duela gizona." (orr. 128)

Itxuragabe luza gintezke arlo 
honetan, baina kritika labur ho
nen xedea urratsak ireki eta libu- 
ruaren irakurketa posible batera-



ko norabideak erakustea denez, 
bertan utzi beharko dugu.

Esango nuke ETAren ekintza 
hau bizitzarekin estu-estu lotuta 
dagoen beste tesi bat azaitzeko 
ere erabili izan duela Andoaingo 
idazleak: herriari buruzko gogoe
ta, hain zuzen ere.

Igandeko ebangelioa oinarri- 
tzat hartuta, Don Felixek soi- 
nekoari eta adabakiari, ardoari 
eta zahagiari buruz dauzkan za
lantzak eta errezeloak, gutako 
askorenak dira. Azken batez, zer 
gara?, galdetzen dio bere buruari 
Esnalek. Baina garenaren kon- 
tzientziarekin batera. inperatibo 
morala ere hor dagoenez, bereha- 
la datorkio galderaren bigarren 
zatia: Zer izan behar dugu?, edo 
Nora goaz?. Izateari eta izan 
beharrari buruzko galdera metafi- 
sikoak eta etikoak. Hau da. zer 
nolako herria, zer nolako bizitza 
eta mundua utzi nahi edo behar 
diegu gure ondorengoei?

Nire ustez, oraintxe bertan gi- 
zarteak, oro har, eta euskal gizar- 
teak batik bat, euskaldunak gare- 
lako, egin behar duen gogoetarik 
premiazkoena, eta Esnalen libu
ruan etengabe, akuilu gisa, gai
nean duguna.

Eta idazleak berak dio: "Agin- 
dua garbi emango zioat (nire 
subkontzienteari): pentsamolde 
eta jokabide berria zegozkiok da- 
torkigun garai berriari; pentsaera 
eta Jokaera berritu beharra 
zeuzkaagu, datorrenari erantzun

egokia eman nahi badiogu. Eta 
kito." (orr. I l i )

Baina Esnalek badaki Eta kito 
hori puntu eta koma besterik ez 
dela, zeregina etengabea dela eta 
irtenbide posibleak argitzea dela 
erronka. Horregatik dio igandeko 
sermoiaren erdialdean: “Baina 
kontua ez da hain erraza. Eta ez 
dugu dena ulertuko, harik eta 
ardo berriarena eta zahagi zaha- 
rrena ulertzen ez dugun bitar
tean... Baina horrelakoak ez dira 
egun batean ulertzen. Denbora 
behar izaten dugu gizakiok, 
pentsaeraz eta pentsamoldez al- 
datzeko. Denbora..." (orr. 120- 
121)

Bizitzarekin eta herrigintza- 
rekin lotutako tesiak baditu beste 
zenbait adar Esnalen nobelan: 
izan garenarena (tradizioarena), 
euskararena (defmitzen gaituen 
heinean) ... Eta, nire ustez, puntu 
hau guztiz erabakiorra da Pello 
Esnalen obra bere osotasunean 
ulertzeko, ez orain aztertzea da- 
gokigun nobela bakarrik. An- 
doaindarrak bere literatur jardue- 
ran bizi-bizirik izan dugun arazo 
bati aurre egiten dio, eta postura 
hartu.

Abangoardiaren izenean tradi
zioa arbuiatu eta espresabide ar- 
tistiko gisa zenbait idazlek berria 
dena bakarrik onartzen duen mo- 
mentuan Esnalek literatur tradi
zio baten berrasmatzea propo- 
satzen du —hala ikusten dut nik 
behintzat— eta jarrera kritikoa.



berrasmatutako tradizio horren 
barruan: ardoaren eta zahagien 
arazoentzako erantzuna. Esnalen 
obran ikusten dudanez, tradizioa 
oso gai sakona da, esfortzu handi 
baten bidez geuregana dezakegu- 
na, kontzientzia historiko batekin 
batera, hautematea eskatzen due
lako, perzeptzioa: iraganaren pre- 
sentziarena, gure aurrekoen odola 
gure zainetan eta Europako litera- 
tur tradizio osoa harekin batera 
sentituz idaztera bultzatzen gai- 
tuena, T.S.Eliotek behin adierazi 
zuen bezala. Zentzu historiko hau 
da idazle bati bere gaurkotasunari 
buruzko kontzientzia zehatza 
eman beharko liokeena, hórrela 
artelan berri batek antzaldatu egi
ten baitu aurretik idatzi dena.

Literatur planteamendu hau 
izan da sorkuntzaren historian 
Jules Laforgue, Conrado Aiken, 
T.S.Eliot, Octavio Paz bera, asko
tan hizkera kolokiala erablltzera 
bultzatu dituena, sinetsita badire- 
la zenbait hitz, zaharrak bezain 
anbiguoak, gure emoziorik eta 
erreakziorik sotilenak zein basa- 
tienak adierazteko gai direnak, 
gure intimitatea, gure bizinahia* 
ren leherketa, gure depresioak 
pizten edo iluntzen dituztenak.

Nolabait gure obraren uni
bertsoa hizteglko hitzez gain, ko- 
munltatearen jakituriaz eginik da
goela dioen literatur eskola opa- 
roa.

Hor ere uste dut koka daiteke
ela Pello Esnalen Nada de agua

en Madrid, eta uste dut, amona 
izan daitekeela Esnalen kosmobi- 
sioarekiko arlo horren oihartzu- 
nik zintzoena, amona eta idaz
leak erabiltzen duen euskara ede
rra.

Tesiaren arloan kokatu izan 
ditudan ikuspegi hirukoitz horren 
zerbitzura jarri ditu Esnalek obra
ren beste baliabideak, modu doto- 
rean jarri ere. Azter ditzagun.

P ertso na iak
Oro har, nobelako pertsonaiak 

autonomoak dira, euren berezko 
morala daukate, ñor bere legeetan 
oinarrituta dago, han-hemenka 
idazlearen beraren “adabakiak" 
ikusten badira ere.

Bestalde, esango nuke zenbait 
pertsonaien nia {don Felixena adi
bidez) pertsonaiek egiten dutena- 
gatik haina beren barne bizitzaga- 
tik definituta dagoen arren, beste 
batzuk modu azalekoago batean 
gelditu direla, obran jokatzen du
ten rolari dagokionez.

Esango nuke ere, pertsonaiak 
herri honek bizi izan duen une 
historiko zehatz baten arketi- 
potzat jo ditzakegula, eta, arlo 
honetan, ez nuke salboespenik 
egingo, den-denak baitaude modu 
zehatz, egoki eta koloretsuan de
finí tuta.

Nik ikusten dudan bezala, 
bost dira nobelako pertsonairik 
nagusienak: Don Félix, Amona, 
Gorostieta, Irratia eta Jon, hain



zuzen, errealismo magikoaren li- 
zentziek hori egitea zilegiten di
daten neurrian.

Apaiz langilearen karakteriza- 
zioa da, seguruenik, ianduena eta 
bere izaera trinkoan ere Esnalek 
lortu egin du bilakaeraren 
urratsak modu egokian mar- 
katzea. Hasieran, gatazka aurre
tik, "zuhur bezain xuhur hitz egi
ten zuen" eta “hitz erdia nahikoa 
izaten zuten elkar ulertzeko" (orr. 
47), baina gatazkaren abiapuntua 
markatzen duen momentuan so- 
matuko du beragan datorkion al- 
daketaren eztenaiT^Ä berriz, 
harrituta geratu zen bere hizkera- 
rekin: Txori itzuri zitzaion usteka- 
bean; giroaren eraginez edo. Ez 
zuen espero, inondik inora, haien 
hizketa-modura hain erraz le- 
rratzea... Haserretu egin zen batik 
bat, amore errazegi eman izan ba
lie bezala: “apaiz batek hori baino 
nortasun handiagoa beharko li- 
kek, bere burua hain erraz eta 
merke saldu gabe"" (on. 55).

Bera izango da egoerari ego- 
kitzearekin batera, lagun berrien 
larritasuna arintzen eta argitzen 
saiatuko dena: "'Felixek bazekien 
zertan ari zen... Iluna zen egoera, 
baina ez zeukaten eskueran bide- 
ratzea; bai, ordea, giroa zertxobait 
arindu eta begi bihotzak pixka bat 
piztea" (orr. 69)

Baina Felix izango da ere, no
belaren amaiera aldean, nobela
ren tesiarekin bat egin eta obran 
zehar iradokita dauden irtenbide

guztien eriatibotasun kezkagarria 
adierazten ausartuko den baka
rra, nire ustez, nobela ulertu ahal 
izateko testurik argigarrieneta- 
koan: "Eta, bat-batean, harrituta 
gelditu zen, ikusita noia albisteak 
ez zion aparteko pozik sortu." (orr. 
135).

lido beretik doa "gora gu eta 
gutarrak!", dioen Blasi Esnalek 
egiten dion komentarioa: “Gora! 
gainerako guztiek, nork bere mo
dura ulertuz eta bere esanahiaz 

Jantziz topa" (orr. 146).
Soberan dakit aipatu gabe utzi 

ditudala pertsonaiaren beste zen
bait arlo: apaiz langilea izateare- 
na, gau eskolakoarena, bere apaiz 
lanena eta abar baina, hurbiltze 
jardunean ari naizenez, bego bere 
horretan.

Amona, bestalde, lehen aipatu 
dudan Herri jakintzaren ahotsa 
da, iraganarekin lotzen gaituen 
kantuaren oihartzuna, liburuan 
forma oso ezberdinak hartuko di- 
tuena, egoeraren arabera. Nire us
tez, bada arrisku bat amona az- 
tertzean ekiditu beharrekoa: amo
na ez da soil-soilik begi kritikoa; 
hori baino gehiago da: oroitzapen 
kolektibo baten xuxuria eta histo- 
riarekiko komunio, lehenari haina 
orainari eta geroari begira, Esna
lek berak batzutan modu kriti
koan ikusten badu ere. gure 
amonak esaten zuen bezala, etzan- 
dako kuluxka zutikako kuluxka 
baino..." (orr. 60).

Baina nobelakoak dira honako



hitzok ere: “Edukian, arrazoi zian 
amonak. eta esaera ere egokia 
zuan bere garairako; ez gaurko. 
ordea." (orr. 112)

Gorostieta, berriz, Arkadia da, 
hasiera berri bakoitzean denok 
ametsetan izaten duguna. Gero, 
sarritan, beheiainoz, Xeruraz eta 
ustegabez betetzen zaiguna, bai
na Arkadia, eta nahita aukeratu- 
tako bizimodu baten isla.

Irratia har dezakegu laugarren 
pertsonaia gisa eta esan dezakegu 
nobelan hainbesteko espazioa 
hartzen duen honi hiru rol ezber- 
din, gutxienez, jarri dizkiola ida
zleak. Lehenik eta behin, egune- 
roko zereginetan, tailerreko lana
ren monotonian, isiltasunak be
tetzen dituen kanpoko ahotsa, sa
rritan isiltasunak bainoago beste 
zenbait zarata amatatzea bada 
ere bere betebeharra. Egunerokoa- 
ren presentzia da, eta ez da batere 
mehatxaria. “Gainera irrati zahar 
bat ere piztuta edukitzen zuten 
egun guztian, euskal musika ze- 
ñola gehienbat. baina aroztegiko 
zarata urratu ezinik." (orr. 36).

Irratia, Mikelen gerra egoera 
horretan, etsaiaren ahotsaren 
oihartzuna da, pertsonaien ziur- 
tasunik ezak bete behar dituena, 
presentzia mehatxari, batik bat, 
porrotaren mezulari izan daiteke- 
elako, edo heriotzarena. Hórrela 
ikusi behar da, atrakoaren ondo- 
rengo ordutako gorabeheren berri 
ematen duen bitartean. (ikus orr. 
53...) Età bere ahotsa, behin eta

berriz azpimarratzen digu idaz
leak, lirdinga da, arbuioaren pean 
jartzeraino.

Baina aurreko bi zereginez 
gain, badu hirugarren bat ere, no
belan oso garbi gelditzen dena. 
Ironiaren zerbitzuan Mikelek era- 
biliko du gehienbat, gorroto dion 
horri berari burla egiteko, beste 
erantzunik eman ezeaa; “... donde 
continúan escondidos los otros 
dos miembros del comando, que 
Dios guarde muchos años..." (orr.
57). Don Felixek, bere izaerak, 
azalean behintzat, jasaten duen 
metamorfosiaren seinale bezala, 
errekurtso bera erabiliko du ko- 
mandoaren ihesaldiagatik bere 
poza adierazi eta estatuaren 
ahotsari barre egiteko: "... sin ha
ber conseguido su propósito de la 
enmienda, perdón, su propósito de 
enmendar la plana de anteriores 
actuaciones, por lo que quedarán 
muy agradecidas..." (orr. 124) 1ro- 
niak, gero azpimarratuko dugun 
bezala, rol garrantzizkoa betetzen 
du nobela osoan.

Juan Inazio, Jon, Txori, izango 
litzateke bosgarrena. Bere sotilta- 
sunean, misteriotsuena beharba
da. Esnalek maisutasunez eskaini 
dizkigu pertsonaia honi buruzko 
zertzeladak, itxurazko halabeha- 
rrean gertatu zenera bultzatzen 
dutenak. Baina, nire ustez, bada 
hor beste klabe bat Jon begiru- 
nezko loturaz gain, Felixengana- 
ko konfidantzazko jarrerara era- 
maten duena. Inoiz ez da harre-



man hotza eta, nobelaren amaiera 
aldean ere, idazleak irekita uzten 
ditu irteera posible guztiak. “Elka- 
rri begira gelditu ziren Felix eta 
Jon, zer esan ez zekitela. Azke
nean: Eskerrik asko —esan zion 
Jonek... Patxadaz hitz egin beha
rra zeukaagu. Gandiagaren..., 
-Jarraitu  Felixek. Hitz egingo 
dugu.—agindu zion Jonek, aspal
diko partez zuka eginez." (orr. 
146-147)

Oro har, esango nuke Pello Es
nalen pertsonaiak sinesgarriak di
rela, oso. Aldous Huxleyk zioe- 
nez, fikzloa idatzi ahal izateko, 
Ingurune baten kokaturiko jende 
multzo bati buruzko inspirazio- 
serie bat behar da, eta etorri ho
rretan olnarritutako lana gero, 
irakurieari atseglngarri gerta da- 
klon. Andoaingo idazlearen 
pertsonaia nagusiak, den-denak, 
emozio bortitzekoak dira, hizkera 
egiatla darabiltenak, erreakzlo 
konbentzigarriak dituzte. gogoeta 
sakon baten fruitu, dudarik gabe, 
hain daude modu egokian era- 
kutslta beraien beldurrak eta 
irritsak.

Arlo honetan idazleak bazuen 
arazo bat, niri iritziz ongi gaindi
tu duena: fikzioa irudlkatua da 
eta, benetazko jendeak, beneta- 
zko gertakizunek piztua den 
arren, egileak, azken batez, asma- 
tu egin behar ditu pertsonaiak 
nahiz egoerak, orduan bakarrik 
egin ditzakeelako ulerkorrak eu
ren background eta arrazoiak,

pentsakeraren jiteak. Horrexega- 
tlk behar dute izan ezagutzen di
tugun pertsonaia askoren amal
gama, egilea barne, horixe izanik 
bere erronkarik gogorrena, aurre
tik inoiz izan ez den pertsonaia 
sortu beharra.

Gero literatur kritikoen lana 
da fikziozko pertsonaia horien ba- 
lioari buruzko hierarkizazioa egi
tea, ez balta gauza bera Tolstoyk 
edo Joseph Conradek asmatu di
tuzten giza ikuspegi konplexuko 
pertsonaiak sortzea edo giza nor- 
tasunaren ezaugarri balSr baten 
pertsonifikazioak, Dickensen gisa. 
Egingo nuke Esnalen nobelak bie- 
tatik duela: Don Felix eta Mikel... 
Baina egin dezagun hurrengo ar- 
lora.

B este zen b a it x eh e tasu n
Ez da erraza arlo hain zabal 

bat behar bezala taxutzea. Baina, 
gure azterketan lehentasuna te- 
siari eman diogunez, esan deza
gun Esnalek behin baino gehiago
tan ekartzen digula gogora litera
tur lanaren balio sendakaria eta 
pertsonaia nagusiarekin, Fe- 
lixekin, lotuta ematen dizkigu 
gehienak. Lehenik eta behin 
“mendiko bidea, bame-bakearen 
bila" (orr. 88), gure literaturan 
tradizio handiko sendakaria, eta 
horrekin hain estu lotuta dagoen 
“isiltasuna" (orr. 94).

Horretaz gain, ordea, Esnalek 
beste bi irtenbide sendakari pro- 
posatzen dizkigu, Europako tradi-



zioan oso erabiliak izan arren 
(ikus Kunderaren The Book o f 
Laughter and Forgetting —Pen
guin, 1980) gure literaturan gutxi 
jorratu direnak: “umorea dugu, 
hain zuzen, gainezka egiten digun 
egoeraren aurrean har dezakegun 

Jarrera bakarra" (orr. 89-90) Kier- 
kegaarden hitzetan; eta “benetaz- 
ko praxia" (orr. 90), laugarrena, 
beharbada horiexek ere izango 
baitira "ardo berria ez da zahagi 
zaharretan sartzen... garai berria
ri, molde berriak", erronkari 
emandako erantzunak.

Honekin batera eta ildo bere
tik, Pello Esnalek aipatzen dizki- 
gun erreferentzien mundua aipa
tu nahi nuke, esanguratsua dela- 
koan, arlo honetan ere uztartzen 
saiatu baita hainbat aldiz errepi
katzen ari garen lehena eta geroa 
lotu behar hori. gure hurbileko in- 
gurune txikia eta urrutiko zabala- 
goa. Hórrela dakarzkigu Lazkao 
Txiki, Hölderlin, Kierkegaard, 
Gandiaga eta Freud. Eta ez ditu 
edozein momentutan ekarri. La- 
zkao Txiki "Ataungoak, ordea, 
berde asko eta gorri askoak ikus
teko zeuden oraindik..." idaztea- 
rekin batera ekartzen digu gogo
ra, mezu bat baino gehiagoren 
kontrajartzea posible den unean. 
Hölderlin, erromantiko handia, 
handik gutxira, Felixek begiak itxi 
aurretik, bere erara moldatu zi
tuela poetaren hitzak gogo
ratzeko: "Galbidea non, salbabi- 
dea ere han" (orr. 78). Lehen aipa
tu dugun Kierkegaardena; eta

Freudena, berriz, ebangelioko me- 
zuarekin batera ekartzen du eta 
oso da esanguratsua, iradokizun 
soil gisa uzten baitu idazleak, ira
kurleak nahi bezala interpreta de
zan: 'fantzi zahar bati ezin zaio 
adabaki berririk Jarri; halaber, 
ezin da gizartea erabat eraberritu, 
sistemaren oinarriak aldatu 
gabe." Baina lotarako zegoen, eta 
ez zen esaldi dardarati haren sa- 
reetan erori..." (orr. 112)

Gandiagarena, azkenik, oro- 
presentea eta nobelaren muinari 
ongien lotzen zaiona, berarekin 
bat egiteraino. Honek. ordea, be
rak bakarrik analisi luze bat me- 
reziko luke, azkeneko poeman oi- 
narritua, Don Kixoteko Bizkaita
rraren pasadizoaren interpreta- 
zioan haina. Jakin nahi nuke zer 
gertatuko litzatekeen poeman Ma- 
drilen jarri ordez, gure hiriburuen 
izenak jarriko bagenitu, eta noia 
edo noraino aldatuko litzatekeen 
poemaren esanahia... eta nobela- 
rena. Gogoetarako beste puntu 
bat da.

Horrekin lotuta, nobelan, hen- 
hemenka, ez da falta euskarari 
eta herri kulturari buruzko go- 
goetarik. “Euskara ikasteak eta 
lantzeak ezer gutxi balio du, ez 
badugu euskal kultura ere 
lantzen. Eta kultura ez da geogra

f i a  eta historia bakarrik. Kantak 
eta ohiturak ere kultura dira: herri 
kultura." (orr. 13). Edota, "herri- 
gintzan txertatutako alfabetatzea, 
gizon-emakumeak oso-osorik har-



tu eta eraberrituko zituena" (orr. 
13). Beste zenbait momentutan 
errepikatul^o den mezua. Ikus, 
adibidez, orr 110 eta 139, batez 
ere, azken hau ere komentaketa 
benetan mamitsua baita; "Igoa- 
leko:Jira eta tira aritu edo tira eta 
tiraJardun".

Adituek diote fìkziozko histo
ria egiazko toki batean kokatu 
nahi badugu, toki horrek handia 
izan behar duela eta nahiko 
inpertsonala, eta toki txikiek, al
diz, normalean, guztiz irudika- 
tuak izan behar dutela. Esnalek 
asmatu egin du Gorostietarekin, 
Anton Tchekov bezalako maisu 
handiek erakutsi dutenaren ara
bera nobelan hil ala biziko ga
rrantzia duelako pertsonaiak 
mintzatzen eta mugitzen diren bi
tartean idazleak, bere barne be- 
giarekin, kokapena erabat garbi 
ikusteak, irudi hori hitzetan jarri 
ahai izateko. Ez zait batere zaila 
egin Gorostietako sukaldean eko- 
nomika imajinatzea eta, ma- 
haian, ontziak, botila ardoak, 
ogia eta abarrak... labean azke
neko gaztainak erretzen ziren bi
tartean.

Nork imajina dezake determi
nismo geografikoan sinesten zuen 
Emile Zola bezalako egile baten 
obra kokapen guztiz zehatzik 
gabe? Sarritan kokapenak erabaki 
egiten baitu ekimena, Pello Esna
len nobelan gertatzen den modu
ra. Era berean, garbi dago ezi
nezkoa izango litzatekeela Gusta

ve Flauberten Madame Bovary Pa
ris bezalako hiri handi batean ko- 
katzea, heroiaren biziera eta he
riotza tragikoak zerikusi handia 
duelako probintzietako hiri txiki 
baten joan-etorriekin. Egia da ere, 
gertatu izan dela tokiak pertso
naien hainako garrantzia hartzea 
nobelan, Thomas Hardyrekin eta 
bere “Wessex"ekin gertatu den be
zala edo, gugandik hurbilago, 
Txomin Agirreren Garoan, Urbia- 
rekin. Baina...

Eta, uste dut, kokapena bi- 
suala izatea ez da nahiko. Entzun 
egin behar dugu trafikoa, taile
rreko tornuaren hotsa, Jonen mo- 
torrarena, txorien kantua; usain- 
du egin behar ditugu berezko us- 
ainak: gaztaina erreena, Arantxa- 
ren abortorako anestesikoa, us- 
aindu '"gorri, odol gorria, ziztada, 
Arantxa, lainoa, Arantxa lañoa..." 
(orr. 89), Esnalek egin duen beza
la, hizkera fìguratiboa hain ongi 
erabiliz.

Horrekin batera, bere taxuzko 
neurrian, eskaintzen zaigu nobe
lan noizbehinkako ukitu poeti
koa, beti ere naturarekin lotuta. 
Hórrela goza dezakegu “goiz har
tako udazken-haize eppelak bela- 
rrari eragindako dantza geldiaren 
konpasarekin" (orr. 88). Edo senti 
dezakegu “kanpoan gozo zebilen 
haizearen ukitu bizigarria" (orr. 
109) edo miretsi '"lehen eguzki- 
printzek nekez gorritu zuten 
gaueko hil-argi zuriaren oihal zur- 
bila" (orr. 114).



O braren FORMALTAsuNArekin 
lo tu ta  ezin  izan  ditugu aipatu  
gabe utzi idazlearen euskarari 
m ugim endu guztiz berezia em a
ten  dioten erritm o b inarioak , aide 
batetik , e ta  hitz jo koak , bestetik . 
B a in a  Garoako erritm o terna- 
rioekin gertatzen  den b ezala , E s
nalen  obrakoak  ere ondo neurtuta 
daude e ta  estrateg ikoki kok atu ta , 
irakurlea ez nekarazteko.

"... orain ziri, g ero  irri, batak  
su, besteakJu "  (on. 66) 
"xehe-xehe m iatu, alderik aide 
arakatu  eta  sa s iz  s a s i eta  be- 
larrez b elar orrazteko..."  (orr. 
70)
"... tentuz eta  kontuz zain- 
duz..." (orr. 71)
“Hau duk sakea , hau  -Mikelek. 
Errestoen ordua ere etorriko 
duk —Jonek.
A rrestoarena ez  b ad a  lehenago 
etortzen  — Gorrik." (orr. 75)

Beste hainbat adibide ikus dai
teke honako orriotan: 99,100, 
119, 123, 134, 139...

Bizitasuna ematen diote hi- 
zkerari, tesiarekin lotzearekin ba
tera.

Elkarrizketan ere Esnalek lor
tu egin du, artifizialtasun kutsu
rik hartu gabe, irrelebantziak 
apartatu eta egiatasunaren inpre- 
sioa ematea, batez ere pertsonaia 
bakoitzari dagokion hizkuntza 
erregistroa erabiltzen duenean.

Nobelaren denbora kontzep- 
tuari buruz, hiru xehetasun beste
rik ez dut egingo. Lehenik eta

behin, esan garai historiko zehatz 
baten isla dela. Ikusi besterik ez 
dago eskolaren funtzionamen- 
duari buruz aipatzen duena, titu- 
lazioak zirela eta (orr 23), edo 
abortatzera kanpora joan behar 
izan zutenen egoera (orr 24), or
duko hezkuntza motari buruzko 
gogoeta (orr. 106) edo Mikelek 
erabiltzen duen gerra kontzeptua 
(orr. 61) edota, oro har, nobelan 
zehar somatzen den garaiko na- 
hasmendua.

Bigarren xehetasuna, nobela
ren beraren barruko denborari bu- 
ruzkoa litzateke, ekimenaren 
tenpoarena, bizia, bizia behar 
duenean, pausakorra, gogoetara- 
ko unea denean, orekatua jenera- 
lean.

Hirugarrena, berriz, nobelari 
batentzat hain erraza ez den 
errekurtsoari buruzkoa da: nola 
tartekatu, erritmoa hautsi gabe, 
iraganeko ekimenak, jarraiko eki
menaren harian. Esnalek bi bider 
egiten du, gutxienez, bere nobe
lan: “Baina hitz haiek apenas 
kontsolatzen zuten ama..." (orr. 
16) hitzekin hasten den 
sekuentzian, eta “kontuz ibili 
behar da ostieletan..." (orr. 32), 
hots, amonaren erreferentziak 
egiten diren kasuetan.

Horrekin batera, esan beharko 
dugu, idazleak egiten duen infor- 
mazioaren tratuerari ere egokia 
irizten diodala: zatika ematen du, 
tentsioa mantendu eta argudioak 
harrapatuta eduki gaitzan. Mezua



noiz eta noia eman jakitea ez da 
batere erraza. Pellok maiz era
biltzen du errekurtso hori atezuari 
eusteko: "... korridore luze hartan 
bertan lasaitu zuen Felixek ikas- 
lea..." (orr. 19). Edo “Dena den, 
apustu bat egingo diat. Baina ge
roxeago izan beharko dik, seiak 
dituk eta —esan zion erlojuari be
gira. (orr. 62)

Beste zenbait Literatur baliabi- 
de nabarmentzeko orduan, hona
ko hauek jotzen ditut garrantziz- 
koenetzat:
-  Ironiaren erabilera, 14, 37, 77 

eta 124. orrialdeetan ikus daite
keen bezala. Azterketa honen 
laburragatik aitatu besterik ez 
dut egin, baina, dudarik gabe, 
ironia nobelaren klabeetako bat 
da.

-  Zentzu kritikoa: orr. 14...
-  Umorearen aldeko apustua, na- 

rratibaren ahotsen artean. Ikusi 
beste zenbait aipamenarekin 
batera 21 eta 51. orrialdeak.

- Sinesgarritasunari nobelan 
zaion begirunea, xehetasun eta 
ñabarduren bitartez argitzen 
dena. Arlo hau oso da inportan- 
tea nobelaren barne egitura ta- 
xutzeko, xehetasunetan gai
tzeko arriskua ere hor baitago, 
beti ere, mehatxari, errele- 
bantziarik gabeko detaileak 
bata bestearen gainean anizten 
direnean. Horregatik zioen Iris 
Murdoch handiak zuhurra dela 
deskribapen batean jarraiko ha
mar Ierro baino gehiago ez

idaztea eta, horiek ere, ekime- 
naz nahastuta, ahal denean. 
Esnalen xehetasunek xarma be- 
rezia dute eta neurrikoak dira. 
Ikusi bestela, 47. orrian: “Leiho- 
tik ikusgai zuten eliza txikiko 
erlojuan, berriz, laurak eta ho- 
geita bost ziren: goizeko laurak 
eta hogeita bost, hain zuzen; 
udazkeneko goiz batean gelditu 
baitzen, eguna argitu aurretik, 
bi urte lehenago" (orr. 43). Edo 
orr 51 eta 69.eko adibideak.

-  Nobelari tonuera hain berezia 
ematen dion zalantza, nahas- 
mendua. “Bere esku baleude si- 
kiera, ontzi haiek bezala, zer 
hartu eta zer utzi erabakitzea, 
komenentziaren arabera..." (orr.
58) edo " ... eta hau guztia 
ondo aterata ere, zer? Irabazi? 
Gauza bat duk saio bat ira- 
baztea eta bestea, oso bestekoa, 
gerra irabaztea." (orr. 83)

Nobelaren moral bakarra, az
ken batez, eriatibotasunaren mo- 
raltasunik ezarena.

Zertzeladak, besterik ez den- 
denak, Fello Esnalen aitortza- 
erreportaje-mendeku— salaketa 
eta indiskrezio nobelatua (dena 
batera) den obra honen irakurke- 
tarako lagungarri izan dakizki- 
gukeenak.

Broch-ek portaera ororen oina
rrian, gizabanakoarena izan 
nahiz taldearena, pentsakera sin- 
bolikoaren sistema dagoela uler- 
tarazi zigunetik, gure bizitza az- 
tertu besterik ez baitugu. Pello Es-



nalek egin duen bezala, kontu- 
ratzeko sistema irrazionai honek 
eragin handiagoa duela gure por- 
taeran arrazoizko gogoetak baino. 
“Gizakia sinboloen oihanean gal
dutako haurra baino ez da!' zioen 
Baudelairek, eta Milan Kunderak 
dio sinboloei aurre egiteko gaita
suna dela heldutasunaren krite- 
rioa, neurria, baina gizon-emaku-

meak gero eta gazteagoak garela. 
Agian hori izango zuen Don Fe
lixek buruan Joni "Patxadan hitz 
egin beharra zeukaagu", esan zio- 
nean. Eta Jonek, seguruenik, ez 
zuen susmatu ere egingo zertaz 
ari zen, “Hitz egingo dugu". agin- 
du eta bere bidea hartzeko or
duan.

Patxi EZKIAGA LASA

UMBRAL, Yxdinzìsco. Las señoritas deAviñón, Edit. Planeta, 236 orr.
Umbral inklitoaren Las señori

tas de Aviñón eleberriaren edizio 
berria nire eskuetara etortzeak 
eman dit aitzakia liburu honen 
erreseina egiteko. Umbralek beti 
erakarri nau bere estilo paradig- 
matikoagatik. Gure eleberrigilea 
gauza da argudioaren aldetik edo- 
zer huskeriatik eleberri sugerente 
eta bitxi bat eraikitzea lortzeko. 
Horretan datza, seguraski, bere 
jardunaren alderik miragarriena. 
Beste autore anitzek argumendu 
eta eleberri-ildo ongi egitaratu eta 
biribilduak behar izaten dituzte 
lorpen nabarmen bat eskuratzeko. 
Umbralek ez du behar izaten ar- 
gumentu handirik eleberri baten 
eskema eraikitzerakoan. Trebea 
da edozer gauza bitxi, hutsal eta 
txokantetik eraikuntza nobelisti- 
koa airoski sortzeko. Oroian dut, 
adibidez, bere La capital del dolor 
eleberria. Bertan Umbral ez zen 
abiatzen Espainiako gerra zibila-

ren inguruko kronika hertsi eta 
ongi egituratu batetik; Valladoli- 
den gertatutako pasadizo ez hain 
tremendoetatik baino.

Gauza garrantzitsu edo erral- 
doi ez diren abadagunetan ere 
Umbralek asmatzen du suge- 
rentziazko sareak sortzen, bitxi- 
kerietan birgeria estilistikoak jal- 
gitzen, ironiaren zehar-meharre- 
tan edozer gauza faun “transzen
dental" bilakatzen.

Las señoritas de Aviñón elebe
rriaren kasuan bada zer esana 
erakartzen duen pertsonai-galeria 
estimagarria, baina pertsonaia 
historiko ezagun horiek guztiak 
(Rubén Darío, Picasso, Primo de 
Rivera diktadorea, Unamuno, Va- 
lle-lnclán. García Lorca...) ia beti 
giltzadura esperpentiko esperime- 
talistetan (ironiaz ongi hornituri- 
koetan) erabiitzen ditu... Beraz, 
XX. mendeko Espainiaren histo-



ria-zati esanguratsua du solasgai, 
eta Umbral gauza da besteentza- 
ko prosalsmo-kutsuzko baino ez 
lituzkeen elementuekin (pintura* 
ren edo ideologiaren inguruan) 
lorpen literario erabat sugeren- 
teak eskaintzeko.

Umbralen handitasuna, beraz, 
hutsal daitezkeen kiribiloetatik 
maisuki tratatua den zerbait ate* 
ratzeko ahalbidean datza. Golan 
aipaturiko pertsonaiek, noski, ba
dute bere entitatea, baina entitate 
hori zerbait prosaikoa, astuna eta 
beruntsua zitekeen trama interes- 
garri eta egoki baten oldetan ema
tea asmatzen ez bada. Gaitza da 
eginkizun hori. Hain zuzen, Fran- 
cesillo deituriko protagonistak, 
nolabait, familiako kronika egiten 
digu bere izeba Algadefina, Sasé 
Caravaggio, aitona-amona karkak 
eta beste zenbait pertsonaia Es- 
painiaren kondairako zerbait izan 
diren pertsonaien traman bitxiki 
txertatuz. Algadefinaren amodio- 
saretan sartzen ditu autoreak, 
adibidez, Rubén Darío, eta beste 
hainbeste Unamunoren jarrera 
neurotiko sasi-mistikoak. France- 
silloren familiaren zehar-mehar 
argudiotsuetan bilbatuta geratzen 
dira pertsonaia sonatuen errea- 
kzio, markaketa-joko, iritzi eta 
bestelako pasarteak. Umbralen 
irudimen azkar eta aztiak kiribilo 
argumentistikoak maisuki erai* 
kitzen ditu irakurlearen ikuspegi* 
rako historia serio daitekeen oro, 
maiz, zirtoz eta ironiaren esparru 
bitxietan deseginez. Ironia hori

nabarmen da Rubén Darioren ja
rrera estetikoak abordatzean 
—edo eta Primo de Rivera milita- 
rraren harrandiak txoteo hutsean 
itotzean— (baita ere Garcia Lotea
ren joera sexual zenbait parodiara 
erakartzean). Berdin gertatzen 
das Unamuno dibinoaren jarrera 
erlijiosoekin... Pertsonaia horien 
inguruan irakurleak lehen jasori- 
koa serioa, transzendentea edo 
iragangaitza bazen, dena, harri- 
garriro ironian bilduriko anekdota 
batean bilakatuta aurkituko du.

Garbi dago, Umbral gisako 
idazle trebe batek hamaika balia- 
pide dituela bere argudio pitsutsu 
edo astun den trama datual bat 
bitxi, kontraesankor eta sugerente 
bihurtzeko. Euskal nobelistikari 
egotz daitekeen astuntasun tema- 
tikoak hemen badu irtenbide airo
soa —kabalistikoa eta Ínteres 
handikoa, nahi baduzu—. Us- 
tezko tranzendentziari halako in* 
transzendentzia —artistikoa eta 
bitxia— egoztea artista baten 
eginkizuna da, ziur aski.

Las señoritas de Aviñón elebe
rrian, beraz, pertsonaia historiko 
batzuen inguruan sareturiko erre* 
taula baten aitzinean topatzen 
gara. Umbral saiatzen da —eta 
lortzen— du pertsonaia horien 
historian dagoen transzendentzia 
desmitifikatzen, mitoa prosa na- 
barrera eraisten —eleberriaren es* 
parru esperimentalistatik historia
ra modu guztiz bitxian hur
biltzen—. Noski, historiari (edo



eta historiari loturik dauden 
pertsonaia oso ezagun batzuei) 
halako tornuia emateko beha
rrezkoa da irudimen aparta, he- 
siak erraz suntsltzen dituen 
giltzadura estilistikoa. Umbralen 
idazkeraren alderik esanguratsue- 
netakoa horixe da, hain zuzen. 
Gure literaturaren antologietako 
beruntasun (plunbeotasun) ligeri- 
gaitz zenbait ikusita, hemengo 
sugestioaren xarma datorkigu bu- 
rura. Kritiko zenbaitek ez du as
matu oraindik egungo narratiba
ren xarma hau atzematen, hots, 
intranszendentzizko estiban 
traszendentzia desestaltzen. Au
tore zenbait saiatu da horretan, 
baina erdibidean geratu da, hots, 
barregarrizko sentsazioetan, iro
nia eta bide esperimentalista hel- 
muga egokira eramaten asmatu 
ez duelako. Argudio edo trama 
umil eta urriekin artea egiten as
matu duenak argudio harrandit- 
suekin erdibidean geraturikoak

baino lorpen biribilagoak ditu. 
Azken aldiko euskal eleberri- 
gintzan bada horrelakorik. Hots, 
eleberri astuna, gaitza, beruntsua 
(plunbleoa) agitu dena (hots, ele
berri baten ia bi laurdenak sobe
ran dauden produzioa) ,edo eta 
marginalismoaren bidean hartuta 
ezer gutxian, asmo faun hutsean, 
geratu den eleberri zenbait.

Gure ustetan. Las señoritas de 
Aviñón eleberriak idazle batek 
gauza gutxirekin zelako bitxike- 
riak sor ditzaken erakusten digu; 
hori dena, noski. Umbralen ironi- 
joerak erlatibismoa eskatzen due- 
larik irakurlearen aldetik, testua 
interpretatzeko unean. Honetan, 
bada, badu zer ikasia gure euskal 
ortuko idazle edo eleberri kontsa- 
kratu zenbaitek (eta, orobat, 
batzuen intzentsaketa erosoen 
jardunean —eta besteen zoko- 
ratze-lanetan— dabilen krltiko- 
jaunskila harrosko zenbaitek...).

Luis Mari MUJIKA

JIMENO JURIO, José María. Navarra. Historia del euskera, Txalaparta 
argital. 353 orr.

Jimeno Jurio idazlea arras eza
guna zaigu bai historiagile, bai 
euskararen inguruko (toponimia 
bereziki) aztertzaile gisa. Orain- 
goan, prezeski, gure hizkuntza 
zaharraren aldarteak zuzenago 
atzeman dizkigu, eta, Nafarroaren 
eskualdean, hain zuzen. Eskuar

tean dugun liburuaren garrantzia 
nabaria da, ezen eta, autoreak 
kondairaren zertzeladak hurbile- 
tik eman ondoren, lingua nava
rrorum delakoaren ikuspegi dia- 
kronikoa ematen saiatzen da. 
Datu-pila eskergaitza bertan 
azaltzen dena gure hizkuntza



urriaren inguruan... Hainbat eta 
hainbat lekutan (erregistroak, in- 
terpreteak, eskribauak, apaiz eta 
administratibo zenbaiten izenda- 
ketak zirela eta...) aurkezturiko 
agiriak garrantzi aparta dute.

Egun euskaldun gehienak 
biltzen dituen Euskal Erkidego 
Au-tonomoaren esparrutik kanpo 
dagoen Nafarroan testigutza 
hainbat atzemateak berebiziko in
teresa du. Liburua irakurrita egi
learen baitan, ausaz, garrantziz
koena den ideia garbi geratzen 
da, alegia, euskara edo lingua na- 
varrorun delakoa Nafarroaren 
kondairan (bere geografìa heda- 
tua eta nabarra kontuan izanik) 
ez zela epifenomenoa -bigarren 
kategoriako gertakizun kulturala- 
izan; aitzitik aintzinako erreinua- 
ren hedadura gehienean (bost 
laurdenetik ia lauetan) zabalduri- 
ko mintzaira izan zela euskara. 
Hori probatzea urrats handia da, 
ezen gure mintzairak (batez ere,
XVIII. bigarren zatia ezkeroztik 
XX. mendeko 80. hamarkada arte 
atzerakada itzela jasan du.

Euskararen hedadura geogra- 
fiko handiak bi adar-mutur zituen 
beherantz Erriberako lurraldeta- 
rantz, bat ezkerrean (Mendabia, 
Lazagurria aldean, ia Ebro ibaia 
ukituz..), eta bestea eskuinean 
Murillo del Fruto eta Karkaztelu 
aldera Aragoi ibaiaren ertzetan 
(gutienez, XI.-XIII. mendeetako 
esparrua kontuan hartuta). Muga 
horietatik behera, gehienbat, er-

dararen lurrak zetozen... Beraz, 
Erribera nagusia, bataz beste, er- 
dararen eskualdea izan zela onar
turik ere (eta hori deritzogu 
taiuzkoena historikoki) egungo 
Nafarroaren hedadura geografico 
nagusienean egon zen zabaldua 
lingua navarrorum delakoa. Ez- 
objetiboa litzateke, hala ere, hiz- 
kuntzen kolingualismozko feno- 
menoak behatuta, mintzairaren 
errekuperaketa-lana euskara bizi 
izan zen gune eta ibarretara mu- 
gatzea, edo eta bere zabalkunea 
egungo zonalde mistoaren espa- 
rruetara soilik murriztea. Gaur 
ofiziala den euskararen esparruak 
ez ditu errespetatzen, inolaz ere, 
printze Bonaparteren mapan sei- 
nalaturiko mugak , adibidez. Ora
indik okerrago; zonalde mistoaren 
hesietatik kanpo daude —zatika- 
mendua linguistiko oso diskuta- 
garrian— Urraul Goikoa, Orbaran 
gehiena, Izarbeibarreko zati han
dia (Añorbe, Muruzabal, Obanos), 
Girgillano eta Mañeruko lurrak, 
Amezkoako parte nagusia, eta 
abar. Bestalde, zonalde erdaldu- 
nean kokatu dizkigu Hobekuntza- 
ren Legean apoiaturiko sailkapen 
linguistikoak orobat euskararen 
lurrak izaniko Aibar, Irunberri, 
Allin, Metauten, Lana, Ega ibaia
ren hegoaldeak, lurramendi ingu- 
ruak, eta abar.

Sailkapen linguistiko horrek 
baitan duen injustizia eskergaren 
aitzinean ezin hobeto dator Jime
no Jurio historiagilearen liburua. 
Lehenik, nafar hizkuntza aintzi-



nakoaren testigutzak eskaintzen 
dizkigu (batzuetan, egia da, testi- 
gutza zenbaiteren erlatibotasuna 
kontutan edukitzekoa, da, ezen 
eta ez da aski euskaldun urri 
batzuen lekukotza hutsa kontu
tan hartzea, bertako mintzatzaile 
gehienen kopurua argiago ukan 
gäbe...). DatuZ'datu igota, Ertaro 
Zaharrean (XI.XIII. mende artean) 
euskararen mugak, antza, Ega eta 
Arga ibaien beheko eskualdeetan 
atzeman zitezken. Horrek guztiak 
—beste datu anitzekin— garbi 
uzten du euskara ez dela kanpo
tik inportaturiko fenomeno kultu
rala, aintzinatik berta-bertakoa 
den egitate linguistikoa baino, 
hots, vaskoien tribuaren adieraz
garri linguistiko nagusia, eta 
euskara Nafarroari bere baso, jen
de eta bandoak bezain baitazkoa 
zaiola.

Dena den, edozein datu 
eskaintzerakoan, beti gertatzen 
da labain eta limuria demografia- 
ren datuak taiuz islatzea. Ez da 
aski, hain zuzen, euskaldunak 
bazirela toki batean baiestea, ze- 
ren duten proportzioa beti ez da 
argi azaltzen. Gutxiengoen fakto- 
reak zehaztea beti da garrantzi
tsua hizkuntza baten benetako in
darra epaitzerakoan. Dudarik 
gabe, euskal hizkuntzaren aztar- 
nak zabalak izan ziren ikuspegi 
lineala hegoalderantz luzatzean, 
batez ere, Mendabiaren adar-mu- 
turra batean, eta Karkazteluko 
ertza bestean kontsideratzean. 
Euskarak Nafarroan egungo ma- 
pan duen urritasuna ikusita,goian

aipaturiko esparruak zerbait adie
razgarri bihurtzen dira.

Hala ere, liburuan Erribera na- 
gusienean —eta batez ere Tudela 
inguruko Erribera sakonenean— 
euskara hitz egin ote zen ez da 
hain garbi gelditzen, baina Jime- 
no Juriok, behar den bezala, topo- 
nimiaren testigutzari eman bide 
dio garrantzia. Gure iritzian 
—besterik probatzen ez den bitar
tean— Tudela aldeko lurren —eta 
gorago behin Lerin, Verbintzana, 
Villafranca Argakoa, Peralta ba
ten— lerroaren azpitiko eskual- 
deen euskaltasunaren testigutzak 
OSO zail bilakatzen dira. Demogra- 
fiaren gorabeherak (adibidez, 
euskal deituren hedakuntza aipa
turiko herrietan, edo noizbehinka
ko euskal toponimo urri batzuen 
testigu-tza...) ez da aski haro his- 
torikoko gune batean euskara he- 
datuta egon zela frogatzeko... 
Bestetan bezala, bere garrantzia 
du toponimiaren nomenklaturak, 
baina proportzio baten hesietan. 
Toponimiari esker dakigu, noski, 
euskara mintzatu zela Pirineo 
mendietako markan (ia Andorra 
arte), Errioxa Garaia eta Burgos 
aldeko La Demanda (Alandia) 
mendi-zerraren esparruetako to- 
kietan. Euskal toponimoen testi- 
gutza indar handikoa bilakatzen 
da (eta, noski, orobat Arabako lu- 
rretan geroago mantenduriko 
euskal toponimikoen aitortza 
ahantzi gäbe...).

Bataz beste, Jimeno Juriok na-



barmen uzten du XVI. eta XVII. 
mendeetan euskarak Nafarroan 
ukaniko bizitza aski sendoa, eta 
bi mende horietan, bestalde, gure 
hizkuntzak nolabaiteko hornidura 
literarioa ezagutu zuen, Elizaren 
eskutik —euskaraz baliatu 
baitzen kristau dotrina erakus
teko—. Aipagarri hemen autoreak 
1587. urteko erregistroari eginiko 
hurbileko segida. Autorea asko 
arduratzen da Nafarroarko merin- 
dade bakoitzean (Tuterakoan 
ezik, noski...) euskarak garaian 
ukan zezakeen egoeraz. Erregis- 
troaren baiteztapenak neurtzen 
dira. Bertan erdal hiri bezala 
agertzen diren Lizarra, Iruñea, Ta
falla; gisakoen erdal elebakarta- 
sunaren aikomaikoak ukitzen 
dira, eta edonon erregistroan ai
paturiko elebakartasunaren erlati
botasuna argitan jarri nahi izaten 
da. l585eko erregistroa dela eta, 
kontuan edukitzekoa da bertan 
erdaldun bezala azaltzen den he- 
rri-kopurua euskaldunena baino 
asko motzagoa izan arren, he- 
goaldeko herri edaldunak demo- 
gafia OSO handikoak zirela, eta er- 
didalde eta mendialdeko popula- 
zioena, aldiz, maiz oso urria zela. 
Askotan, bada, erregistroko 
euskal herrisken zerrenda hutsak 
okerrera eraman gaitzake, erraz.

Jimeno Juriok izkribu zaharren 
aitorpenak harrotzean argi uzten 
du interpreteen garrantzia (eta, 
orobat, garaiko euskal zonaldeko 
apaizen eskarien auzia) ; euskarak 
presentzia gotorra zuen XVI. eta

XVILko gizartean, eta bere krisia 
ez da hasten, gehienbat, XVIII. 
mendearen azkenera arte. Alde 
batetik, Borboi erregeen jarrera 
uniformitzaileak, eta bestetik ko- 
misario erdaldunen hedatzeak 
—Decreto de la Planta delakoa 
ahantzi gabe— gure hizkuntzaren 
benetako gainbehera adieraziko 
dute, bere geroztiko krisiaren kli- 
maxa XIX. eta XX. mendeetan 
emanen zelarik; berpizkundea, 
berriz, XX.mendeko azken epera 
luzatuko zen.

Garbi dago Nafarroan XVIII. 
mendean eskola toki askotara he- 
datzen etorri zen heinean —eta 
bestalde kristau dotrinaren era- 
kusketa maiz maisuen eskutan 
geratzean— (Elizaren jarrera 
abandonistak barne) sakondu 
egin zela euskararen prozesu de- 
gradatzailea. Ondorengo urteetan,
XIX. mendearen lehen hamarka
detan —eta gerrate karlisten po- 
rrota gauzatzen den eran ere— 
euskararen egoera biziki okerra- 
gotu eginen da. Pesimismo gaitza 
sortuko da erreinu zahar osoa fo
ruen galera delarik, eta geroztiko 
urteetan, noiz-noiz, boluntaris- 
moz sorturiko ekintzak ere (/iso- 
ciación euskara bera, adibidez) ez 
ziren aski izanen gure hizkuntza
ren gibeleratze azkarra (XIX. eta
XX. mendeetakoa) gerarazteko.

Jimeno Jurioren obran, garbi 
azaltzen da, azkenik , alderdi po
litiko, prentsa, Eliza, Diputazioa 
eta beste erakunde eta mugimen- 
duen jarrera eta ekimena; Beste



arloetan bezala, 1936-1939.ko ge- 
rrateak halako ebatura gaitza su
posatu zuen aurretik —nahiz eta 
aski apalki— sorturiko iniziatiba 
euskaltzale zenbaiten bizia In- 
dartzeko. Hala ere, frankismoaren 
etenaldia Nafarroan ez zen hairi 
gaitza Izan, Dlputazio foralari 
esker, neurri apal batean, hiz
kuntzaren sustapenak arnasblde 
batzuk ukan zituelako. Liburuan 
‘Amejoramiento del Fuero y re
nuncia" (1982-1986) izenburupean 
ematen den sailean garbi geratzen 
da Nafarroako erakunde politiko 
nagusienek bertako hizkuntzari 
eginiko laidoa. Hobekuntzako le- 
gean  (Ley del Amejoramiento de- 
lakoan), jakina denez, euskara 
dela eta problntzlaren sailkaketa 
lingulstlkoa (esparru euskalduna, 
mistoa eta erdalduna...) lotsagarri 
gertatzen da, ezen eta euskal zo- 
naldean —gorago aipatu dugu
nez— oraindik euskal mlnoriak 
dituzten eskualde batzuk (Atetz, 
Odieta, Zaraitzu...) zonalde mis- 
toan utzi dira, eta, bestalde, XIX. 
mende erdian oraindik eskualde 
euskaldunean zeudenak, berriz, 
egun erdal zonaldean azaltzen 
dira (hala noia, Urraul Goikoa, 
Orbaran, Izarbeibar gehiena, 
Untzltlbar, Ibargoiti, Izagaondoa, 
eta abar...).

Euskararen historlak ildo oso 
zehar-mehartsu eta zailak ezagu
tu ditu. Esan dezakegu, la XX.

mende gehienean, gure hizkuntza 
hilzorlan egon dela (Elizaren jo- 
kabidea ere gerra ostean euskal 
zonaldeko gune askotan penaga- 
rri agitu zelarik patoralgintzaren 
aide linguistlkotik behatuta). 
Gehiengo euskalduna ematen zen 
herrietan ere, maiz, apaiz erdal
dunak mantentzen ziren (edo 
okerrago, apaiz euskaldunak be
rak ez ziren gure hizkuntzaz ba
liatzen euren jardunaldletan, hala 
noia, Ultzama, Imotz, Basaburua, 
Sakanako herri anitzetan, litur- 
gian gaztelania osoro sartuz...). 
Jarrera erredukzionista horren 
mende euskararen desagertze* 
prozesua bizlki azkartu zen.

Esker bizienak eman behar diz- 
klogu, bada, Jimeno Jurio histo- 
riaglleari liburu hain sendo eta 
dokumentatua egiten hartutako 
ahaleginagatik. Egun lingua na- 
varroru/n delakoaren diakronia 
hlstorikoa garbiagoa bihurtu zai- 
gu guztioi. Esan dezakegu lehen- 
dlko Aingeru Irigarairen arrêta eta 
urrats diakronlkoei J. Juriok beste 
ikuspegi zehatzagoa erantsi diela, 
eta denen gain gauza bat geratu 
dela garbi liburuan, alegia, euska
ra ez dela izan epifenomenoa Na
farroaren kondairan, bere kultura 
nagusiarl atxiriko gertakizun ga
rrantzitsu eta esanguratsueneta- 
koa baino.

Luis Mari MUJIKA



TXILLARDEGI. Putzu, Elkarlanean argit. 385 orr.
Erreseinagai dugun Putzu li- 

burukiarekin euskal nobelaren 
berritzailetakotzat onarturiko Txi- 
llardegi idazlea, eleberri historiko 
batekin datorkigu oraingoan Ele
berri historiko direnen aitzinean 
halako prebentzioa hartzea ger
tatzen zaigu. maiz. Mota horreta- 
ko eleberrien arriskua, beraz, tesis 
bihurtzearena da. hots, elementu 
fabulatuen andanan norabide 
ideologiko bat, nolabait, enfokatu 
nahia. Holako zerbait jazo ote 
zaio Putzu eleberriari? Txiliarde
giren lehen sormen nobelitiskoak 
beste ildo askoz intimista, bar- 
nekoi, gatazkatsu —eta exis- 
tentzialistetatik— ibili ziren. Go- 
goratzekoak dira Leturiaren egun- 
kari ezkutua eta Peru Leartzakoa 
eleberriak (bere korapilo exis- 
tentzial guztiekin). Egungo Putzu 
askoz exteriorista eta datualagoa 
dugu. hau da, historia bati atxikia- 
goa, eta eleberri moderno baten ja- 
rrerak (eta koadro psikologiko inte- 
riorizanteak...) albora utziagoak 
ditu, gure eustetan.

Egia esan, karlismoari atxiki- 
tako kondaira (eta eleberrietan 
Unamunoren Paz en la guerra eta 
Pio Batojaren zenbait eleberri) 
beti gertatzen da ebokagarri den 
zerbaiten trama. Ebokazioetara, 
ordea, hobe da beti birjin hur
biitzea, hots, inolako preiritzirik 
gabe... Karlismoa herri baten ja
rrera erromantikoekin ere lotzen 
zen —asmo politiko hutsetatik 
gain—; ezin ukatu. hala ere. XIX.

mendean Euskal Herriak pairatu- 
riko bi karlistaden kronika inte- 
resgarri gerta daitekeela fabulazio 
baterako. Hemengo trama 1873 
urtean hasten da. hots, bigarren 
karlistadaren eszenategian, Do- 
nostiako aide zaharreko kaleetan. 
Joxe Mari Arruabarrena, Putzu, 
da protagonista, eleberriaren pun
tu nagusi, eta bere inguruan ko
katzen dira bere osaba apaiza Fe
lipe, Bixenta —protagonistaren 
lehen amodioa— (urrats oso labu- 
rrekoa eleberriaren traman), 
kanpainako bere adiskide zenbait, 
eta. azkenik, Garazi izeneko 
emazte gaztea —berehala hila—. 
Gerraren ikuspegitik, protagonis
moa dute, orobat, Lizarraga jene- 
ralak eta Santa Kruz apaizak ere.

Gure ustetan karlismoaren 
ikuspegia —edo eta eszenategi 
datuala— ematerakoan arrisku 
bat garaitu behar da. alegia. kar
lismoaren andana belikoa gaur 
egungo aldarteetatik ematea. Ele
berria ez da zeharo libre akats ho
rretatik. Denok dakigunez karlis- 
moak espainiar koroa eta politi- 
karekiko zuen inozotasuna gara- 
tuegia gertatzen da eleberrian. 
autoreak tramak, episodioak. dia- 
logoak, ekintza-koadroak. egungo 
abertzaletasunaren azpi-platafor- 
matik enfokatzen dituelako. nola- 
baitean... Horixe da arriskua. Ele
berrian, beraz. karlismoa xaloe- 
gia, inozoegia azaltzen da espai
niar ikuspegi politikoarekiko (eta 
historiak dasaigu bere prezeden-



teetatik nekez aska zitekeela 
Euskal Herriaren arazoa, karlis- 
moak —ftierismoa bezainbat— 
espiniar dinastiaren aferari 
erantzun nahi baitzien. Putzuk 
kasik tesi bezala islatu bide du, 
maiz, bere irtenbide politikoa. Sa
bino Aranak XIX. mende amaie
ran herri honi proposatukoa, ale
gia, autonomismo eta inde- 
pendentismoaren bidea... Elebe- 
rrian presenteegi daude, agian, 
bide-aldaketa eta irtenbide politi
ko berrien aurresusmoak.

Txiliardegik ongi menderatzen 
du hizkuntza. Euskara soil eta 
natural —eta, maiz, oparo— ate
ratzen zaio, efektu handiko pasar- 
tetan galtzea bilatu gabe. Ez da 
murgiltzen ere egungo marginalis
mo nobelistikoaren zenbait efektu 
sakabanatu eta hutsaletan. Bere 
prosa garbia eta ulerterraza da, 
deskribapenetara gehiegi eman ga
bea. Pertsonaiak zehatzak — b̂ehar
bada, netoegiak, ez hain konflikto- 
dunak— dira. Pertsonaien karakte- 
rizazio psikologikoetan ere ez da 
luzatzen gehiegi idaziea; aldiz, da* 
tuak eszenategi ongi egitaratuetan 
biltzen ditu (adibidez, Donostiako 
aide zaharreko lekuak eta, orobat, 
Garazirekin Miarritze inguruan 
eskainiriko pasarte eta zertzela- 
dak...).

Personaietan gailen Putzu, 
eleberri osoan aide askoetatik is- 
latua. Ez da personaia gaitza, 
gehienbat; ez da tentsio handi
koa, eta edonora hedatzen da. 
Putzuk lortzen du, noski, eleberri

osoaren puntu nagusi bilakatzea, 
nahiz eszenak, maiz, tenkadura 
handirik gabekoak izan. Osaba 
apaizaren pertsonaia ongi molda- 
tua ageri da, nahiz, gehiegitan, 
eskema berean erori, hots, erlazio 
epistolario hutsean. Santa Kruz 
apaiza diseinu bortitzetan ematen 
zaigu; tenkadura gehiago du, bere 
aldetik, protagonistaren bigarren 
amodioak, hots, Garazi neskatxak 
Miarritze eta Zuberoako estanpe- 
tan. Neskatxa hori xarma, emozio 
eta erlibe nagusiagoz agertzen da. 
Neskatxaren ustekabeko he
riotzak bere bortiztasuna du. Pu- • 
tzuitx\. iparraldeko andanak elebe- 
rriaren eszenategi esanguratsune- 
takoak dira. Esan daiteke, Txilla- 
degiri ez zaiola, aktoreen zertzela* 
da karakterologikoak —eta deskri
bapen fisikoak eskaintzerakoan— 
barrokoegia izatea gustatzen. Ida
zleak, gehienbat, trazo soil xumeta* 
ra jotzen du.

Eleberriaren ardatz nagusi den 
kariismoaren auzia liburuan era 
aski inozoan abordatua atzema- 
ten da, maiz. Egia da XIX. men
dean gure lurretan eman zen kar
iismoaren erru nagusietakoa bere 
ingenuitate politikoa izan zela. 
Eleberriah, behar-bada, gehiegi 
kargatzen du aide hori... Joxe 
Mari protagonistaren —eta osaba 
apaizaren gutun eta solasetarik— 
garbiegi agertzen da (eta horretan 
eleberriaren tesi-kutsua tramaren 
alderik...) karlismoa ez zela irten
bide “egokia" (halako ikuspuntu 
berezi batetik) Euskal Herriaren 
arazoetarako. Kariismoaren plan-



teamenduak ikaragarriro inozoak 
zirela eleberri osoko orrietan na- 
barmenegi azaltzen dira. Hortik 
epaitu behar da protagonistaren 
jarrera kritikoa karlismoareklko. 
Gure galdera da —eleberria XIX. 
mendean kokatzen delarik— kar- 
lismo barruko partaideak inozota- 
sun politikoaren hain jabe ote zi
ren? Behar bada, geroago sortuko 
zen ikuspegi sabindar eta abertza
le baten preiritziak —nahiz eta 
modu disimulatu batean— gehie
gi azaltzen dira... Akzioa nagusi 
bada ere, prelritzl abertzaleen 
susmoak gardeneglak dira hain
bat eta hainbat erreakziotan 
—pertsonaia karlisten jarrera in- 
genuoak kontutan izanik—. Aide 
objetibal batetik behatuta (eta zer 
esanik ez gaurko ikusmiratik) 
karlismoaren akatsik handieneta- 
ko bere espainiar politikarekiko 
xalotasuna zen. Espainiar monar- 
klak ez zezakeen onar marko 
konstituzional zentrallsta uka- 
tzen zuen esparru politikorik.

Aldarte narratiboaren barne 
egituretatik behatuta Txillardegi
ren lehen nobeletan azaldu zen 
{Eskixu kenduta) jarrera barnekol, 
interiorista urri dago Putzu elebe
rrian. Akzioak agintzen du, 
gehienbat, bertan, eta batzuetan 
tramaren irtenbidea noia joanen 
den aurrez intui daiteke, sorpresa- 
ri gune murritza utziz.

Goikoak kontuan izanik, ezin 
ukatu Txillardegik badakiela trama 
bat ongi eramaten; behatzekoak 
dira bere itzulinguru eta jirabirak. 
Dudarik gabe, gerrate karlista bi- 
garrenaren kronista edo erreporte- 
raren andanak egoki islatuak 
azaltzen dira; Euskal Herrlaren 
kondairan axaleko zerbait baino 
gehiago bilakaturlko gerrate kar- 
listek mugimendu eta ekintza- 
sare lortuak eskaintzen dizkigute 
liburukian. Orobat, nabarmenegia 
gerora Arana Goirik eraikirlko 
olde politiko berria, hots, Madril- 
go jarrera zentralistekiko bortitz 
eta konszienteago bihurturiko 
errebindikazioa. Errealismoari lo- 
turiko eleberri honetan, bada,
XIX. mendeko Euskal Herrlaren 
kondairara hurbiltzen gara, gerra 
baten zertzeladei esker euskal lu- 
rraren geografìa zabala protago
nista bihurtuz, hots, Donostia, To
losa, Gernika, Lizarra, Miarritze, 
Zuberoa... Espainiako egitate po- 
lltlkoareklko “inozo eta morroie- 
gi" izaniko karlismoaren aide 
hutsalak argitan geratzen dira 
eleberrian, eta aide horretatik ezin 
ukatu eleberria hlstorikoa dela, 
eta mota horretako fabulazioen 
aide arriskutsuak ere (tesismo di
simulatu baten ildoak...) baditue- 
la berarekin.

Luis Mari MUJIKA


